
Notat 

Til: Johann Njaastad 
Frå: Geo- og skredseksjonen v/Jens Tveit 
Kopi:  

 

 

 

Fv 214, Hp 1, Km 10,875. Fimreitevegen. Vurdering av skredfare ved 

Fagersand. 

 

Innleiing 

I den siste tida har det vore observert mykje steinsprangaktivitet oppe i terrenget ved 

Fimreitevegen. For å få oversikt over situasjonen vart det den 28. oktober 2015 utførd ei 

synfaring frå helikopter for å inspisere det aktuelle området. Med på synfaringa var byggeleiar 

Johann Njaastad, kontrollingeniør Geir Ove Engebø, lokal kjentmann Svein Jarle Slinde og 

geolog Jens Tveit, alle frå Statens vegvesen. Airlift stilte med helikopter. 

 

Vurdering og tilråding 

Den siste tida har det vore observert auka aktivitet med steinsprang i forhold til tidlegare. Det 

har ikkje vore nylege hendingar på vegen, men bebuarar på Ylvisåker har reagert på mykje 

buldring i fjellsida. Figur 1 viser registrerte skred på vegen. Det vart observert nokre ferske 

forvitringsflatar i losneområdet, samt mykje skredmassar nedover langs skredløpet. Det er 

tydelege spor etter både steinsprang og meir vassrelaterte skred. Figur 2 viser typisk situasjon 

i den øvre delen av skredløpet der det ligg relativt mykje skredmassar. Skredmassane har 

dempande effekt på nye steinsprang. Normal størrelse på blokkane som losnar ved 

steinspranghendingar er frå om lag 0,1 m3 til opp mot 1 m3. Blokkar innanfor desse 

størrelsane når normalt ikkje vegbana.  

 

I og med at det har vore auka aktivitet i den siste tida var det viktig å få oversikt over 

situasjonen i losneområdet. Særleg med tanke på eventuelt større ustabile parti der store 

volum kan losne samtidig. Figur 3 viser situasjonen i losneområdet. Graden av oppsprekking 

gjer at blokkane har begrensa størrelse når dei losnar, samt splitting ved fall. Det er ikkje 

observert større ustabile parti, markerte sleppesonar eller store overheng. Det vart difor 

vurdert at faren for store enkelthendingar er liten, og situasjonen er meir eller mindre lik 

normal. Difor er det ikkje tilrådd vidare tiltak for sikring i denne omgang.  

Figur 1 - Registrerte skred på strekket. Kjelde: NVDB 

 
Figur 2 - Øvre del av skredløpet og losneområdet i toppen 



 
Figur 3 - Losneområdet for steinsprang. Kjeldeområdet for nyleg steinsprangaktivitet er merka med raud ring 


